
Reguleringsplan for Åmothaugen Vest
Reguleringsføresegner (§12-7 PBL)
Detaljregulering for Åmothaugen Vest

PlanID 20160005

Reguleringsføremål
Planen har desse reguleringsføremåla 
Bygningar og anlegg
· Administrasjon (BAD) 
· Anna offentleg eller privat tenesteyting (BAT1-3)
· Andre typar bygningar og anlegg (BAB) 
· Energianlegg (BE)
· Andre særskilt angitte bygningar og anlegg (BAS)
· Bustad/tenesteyting (BKB2-4)
· Forretning, kontor, tenesteyting (BKB1) 
· Angitt byggje- og anleggsformål kombinert med andre angitte hovudformål (BAA)

Samferdsel og teknisk infrastruktur
· Køyreveg (SKV1-7) 
· Fortau (SF1-8) 
· Gang-/sykkelveg (SGS1-8) 
· Annan veggrunn – teknisk anlegg (SVT1-2) 
· Annan veggrunn – grøntareal (SVG) 
· Parkeringsplassar (SPP1-2) 
· Parkeringshus (SPH)

Grøntstruktur 
· Turveg (GT1-5)
· Badeplass/-område (GB)
· Grønt formål (GF)

Landbruks-, natur-, og friluftslivføremål og reindrift 
· Friluftsføremål (LL)

Bruk og vern av sjø og vassdrag med tilhøyrande strandsone  
· Friluftsområde (VFR)

Omsynssoner   
· Frisikt (H140)
· Høgspenningsanlegg (inkl. høgspentkablar)

Føresegnområder 
· Funksjonskrav til riktig handtering av framandarten hagelupin (#1)

Dokumentasjon (pbl §12-7)
Tiltak innanfor bygg og anlegg skal ha følgande dokumentasjon: 
a) Situasjonsplan /utomhusplan, som inneheld: 
· Eksakt plassering av nye bygg, kotehøgder ved inngangsparti. 
· Eksakt utforming av vegar, eventuelt med snuplassar, gangvegar, varelevering og parkeringsplassar. Det skal visast parkeringsplassar for sykkel, rørslehemma og ladestasjonar for el-bil.  
· Høgde og plassering av mur, trapper, ramper og rekkverk. 
· Renovasjon og postkassestativ og utvending belysning.
· Tilkomst for brukarar, tilsette, busette og besøkande, både gåande, syklande og køyrande. 
· Areal for uteopphald i samsvar med krav til MUA (minste uteopphaldsareal), og eventuelt andre fellesareal. For arealføremåla BKB2-4 skal sol/skugge-analyse dokumentere solforholda på uteopphaldsareala.
· Naudsynte støyskjermingstiltak for uteareal og fasadar.
· Planteplan.
· Krav til terrengutforming, fallretningar og andre terrengmessige omsyn der det er naudsynt av omsyn til overflatevasshandtering, både på tak og bakkeplan. Der vatn leiast eller fordrøyast i opne system (samordna med VAO-plan).
· Fastsette flaumvegar.
· Areal for snøopplag både frå tak og bakkeplan.

b) Tekniske planar, som inneheld:
· Kabelgrøfter, fordelingsskap, transformatorar og utandørs straumuttak for el-bil.
· Køyre- og gangvegar med oppbygging i snitt. 
· Grøfter med vass- og avløps og overvassleidningar (VAO-plan), type og dimensjon på leidning, fordelarar, tekniske installasjonar i samband med VA-nettet. 
· Utvendige brannhydrantar og brannkummar med oppgjeve vassmengd og trykk.

For mindre byggjetiltak er det høve til å erstatte utomhusplanen med ein situasjonsplan dersom den gjev tilfredsstillande grunnlag for å handsame søknaden.

c) Plan for mellombels trafikkavvikling, som inneheld:
· Mellombels parkering for tilsette og publikum
· Mellombels tilkomst for utrykkingskøyretøy, varelevering, renovasjon
· Mellombels gang- og sykkelareal
· Køyrekorridorar for anleggstrafikk
· Reine og skitne sonar
· Skilting og sikringstiltak

d) Massehandteringsplan

For mindre byggjetiltak er det høve til å erstatte utomhusplanen med ein situasjonsplan dersom den gjev tilfredsstillande grunnlag for å handsame søknaden.


Søknader for tiltak som berre omfattar samferdsel og teknisk infrastruktur skal ha følgande godkjente planar: 
a) Situasjonsplan/utomhusplan, som inneheld: 
· Eksakt utforming av vegar, eventuelt med snuplassar, parkeringsplassar og gangvegar, inkludert parkeringsareal for sykkel og ladestasjonar for el-bil 
· Høgde, utforming og plassering av mur, trapper, ramper og rekkverk 
· Behandling av arealet rundt vegen som viser eksisterande og framtidig terreng med punkthøgder og eventuelt korrigerte kotehøgder, planting, ljossetting m.m. 
· Fagkyndig prosjekterte terrengtiltak som fylling, mur etc., om naudsynt med dokumentasjon av geotekniske tilhøve. 

b) Teknisk plan, som inneheld: 
· VAO, straum, overvasshandtering, eventuelle ladestasjonar, løysing for snøopplag.
 
Søknader om bruksløyve/ferdigattest skal leverast med følgande dokumentasjon:
a. Oppmålingsdata etter gjeldande sosi-standard som inneheld følgjande data:
· Plassering av bygg, yttervegg, mønelinje og takkant
· Kantar av køyre- og gangvegar, plassar med belegning, terrassar
· Murar
· Anlegg i grunnen (straum, kommunikasjon, VA)
· Kommunaltekniske installasjonar på bakkeplan
· Vassgrøfter, basseng og andre vassanlegg

b. Samanstilt kart med:
· Oppmålingsdata i punkt a og godkjent utomhusplan og teknisk plan i 2.1 som tydeleg syner samsvar/avvik mellom plan og ferdig situasjon.

Felles føresegner for alle arealformål (pbl § 12-7)
Automatisk freda kulturminne
a) Viser det seg at automatisk freda kulturminne blir råka under anleggsarbeidet skal arbeidet straks stoppe opp og kulturminnemyndigheit skal kontaktast, jf. Kulturminnelova § 8. 

Universell utforming
a) Prinsipp for universell utforming skal leggast til grunn for utforming av felles inne- og uteareal. 
b) Underlag skal utformast med eit jamt og sklisikkert dekke. Det skal ikkje nyttast brostein som underlag der det blir lagt til rette for ålmenta. 

Utforming
a) Nye bygg skal harmonere med terreng og omgjevnaden. Tiltaket skal styrke sentrumskarakteren til Åmot. 
b) Utomhusareala skal opparbeidast parkmessig med vegetasjon, dekker og møblement. 
c) Skråningar skal dekkast med vekstjord og vegeterast slik at dei får eit tiltalande utsjånad.
d) Inngangsparti skal visuelt forsterkast med materiale- og fargeval. 


e) Felles uteområde skal vere aldersvenleg utforma og fungere som sosiale møteplassar både for bebuarar og besøkande.

Krav til sikkerheit
a) Det skal vere tilgang til slokkevatn frå hydrant eller kum. Brannhydrantar skal også dekke areal i skogsområde tilstøytande byggområde. 

Naturmangfald
a) Framandarter skal kartleggast før tiltak blir gjennomført.
b) I område der det er gjort funn av framandarten hagelupin i rapport for biologisk mangfald, må tiltakshavar gjere naudsynte tiltak for å fjerne og unngå spreiing av desse, i medhald av forskrift om framande organismar (FOR-2015-06-19-716).

Utforming
a) Nye bygg skal harmonere med terreng og omgjevnaden. Tiltaket skal styrke sentrumskarakteren til Åmot. 
b) Utomhusareala skal opparbeidast parkmessig med vegetasjon, dekker og møblement. 
c) Skråningar skal dekkast med vekstjord og vegeterast slik at dei får eit tiltalande utsjånad.
d) Inngangsparti skal visuelt forsterkast med materiale- og fargeval. 
e) Felles uteområde skal vere aldersvenleg utforma og fungere som sosiale møteplassar både for bebuarar og besøkande.

Føresegner til arealformål
Bygningar og anlegg (pbl § 12-5, pkt. 1)
Felles for bygningar og anlegg 
a) Byggjegrense: Der det er vist byggjegrense på plankartet skal nye bygningar plasserast innanfor desse. Trappearrangement, brannrømingsvegar og takutstikk kan etablerast inntil 1,5 meter utanfor byggjegrensa, så sant det ikkje er til ulempe for ferdsel eller i konflikt med siktliner. Byggjegrenser gjeld elles i føremålsgrense, det er ikkje tillate å etablere bygningsdelar utanfor føremålsgrensa. 
b) Uteopphaldsareal skal framstå som grøne og ha ein open karakter. Området skal ikkje vere brattare enn 1:3, det skal vere fysisk skjerma for biltrafikk og ha støybelastning på under Lden <55dB. Det skal vere sitteplassar, som er skjerma for vind og regn. 50% av MUA skal ligge på bakkeplan utan tak. Minst 50% av MUA skal ha sol i tidsrommet 13-16 på vårjamdøgn. Der ikkje anna er oppgjeve, er MUA=20 m² per bueining og 20 m² per 100 m² BRA kontor/tenesteyting.
c) Renovasjon: Renovasjonsordning skal plasserast innanfor teigen tiltaket ligg i. For BKB3, BKB4 og BAD er det høve til å plassere renovasjonsordninga innanfor BAS og arealføremåla. 
d) BYA/BRA: Parkeringsplassar inngår ikkje i utrekning av BYA/BRA.

Administrasjon (BAD)
a) Føremålet gjeld for kommunehuset.
b) Utnyttingsgrad: BYA = 1200 m².
c) Uteopphaldsareal: MUA=750 m². Området skal vere tilgjengeleg for ålmenta. 
d) Byggjehøgde skal tilpassast omgjevnaden.
e) Parkering: Det skal etablerast 2 biloppstillingsplassar per 100 m² BRA. Parkeringsbehovet skal løysast i PH, BAS og BAA. Minst 2 parkeringsplassar skal vere tilpassa funksjonshemma. 

Institusjon («Bruli», BAT1)
a) Føremålet opnar for omsorgsbustader og helseinstitusjonar. 
b) Utnyttingsgrad: Maksimal tillatne utnytting er % BYA= 25%. 
c) Byggjehøgder skal tilpassast omgjevnaden.
d) Universell utforming: Einingar og fellesareal i fyrste etasje skal ha universell utforming. Tilkomst frå hovudinngang til parkeringsplass og til offentleg fortau SF3 skal vere tilrettelagt for rullestol. 
e) Parkering: Parkering skal løysast innanfor arealføremålet. Det skal leggast til rette for 1,5 parkeringsplassar pr. bueining. Minst 2 parkeringsplassar skal vere tilpassa funksjonshemma (HC) og minst 2 parkeringsplassar skal vere tilrettelagt for elektrisk ladning. Det skal leggast til rette for sykkelparkering og parkering for elektriske hjelpemiddel.

Institusjon (BAT2 og BAT3)
a) Føremålet opnar for omsorgsbustader. 
b) Utnyttingsgrad: BYA  = 400 m² samla for begge teigar
c) Byggjehøgder skal tilpassast omgjevnaden. Det er tillate å fylle opp terrenget innanfor BAT2 til kote 461.
d) Parkering: Parkering skal løysast innanfor arealføremålet. Det skal leggast til rette for 1,5 parkeringsplassar pr. bueining. Minst 2 parkeringsplassar skal vere tilpassa funksjonshemma (HC) og minst 2 parkeringsplassar skal ha tilgang til elektrisk lading. Det skal leggast til rette for sykkelparkering og parkering for elektriske hjelpemiddel.
e) Universell utforming: Alle einingane skal vere universelt utforma.

Andre typar bygningar og anlegg (BAB)
a) Føremålet opnar for teknisk bygg for drift og vedlikehald av BKB2-4
b) Utnyttingsgrad: Maksimal tillatne utnytting er % BYA= 80%. 
c) Byggjehøgder skal tilpassast omgjevnaden.

Energianlegg (BE)
a) Det kan etablerast frittståande nettstasjon innafor føremålet. Nettstasjon skal ha ein utforming og materialbruk som føyer seg inn i omgjevnadane. 

Andre særskilt angitte bygningar og anlegg (BAS)
a) Det er høve til å parkere innafor føremålet.
b) Det er høve til å oppføre renovasjonsløysingar innafor føremålet.

Kombinerte formål bustad og institusjon (BKB2-4)
a) Føremålet opnar for helseteneste, helseinstitusjon og tilhøyrande fasilitetar, samt omsorgsbustader og eldresenter. 
b) Arealbruk: Innanfor føremåla skal det opparbeidast parkeringsareal, vegareal, uteopphaldsareal, gangsoner og vegetasjonsareal i tillegg til bygningar.
c) Utforming: Alle einingar og innvendig og utvendig fellesareal skal ha universell utforming og vera aldersvenlege.
d) Støyforhold skal tilfredsstille støykrav i til stille uteområde for helsebygg (Lden <50 dB) på bakkenivå og støynivået på takterrassar og vanlege terrassar skal tilfredsstille stille uteområde for bustader (Lden <55 dB). 85% av soveroma skal vende ut mot ein fasade som tilfredsstiller stille krav til uteområde for formålet. 15% av soveroma kan gå utover kravet med inntil 3 dB. 
e) Gjerde: Det er høve til å bruke gjerde. Gjerdet skal vere utforma med element ein finn att i bygningsmasse og/eller utemøblering.  
f) Bilparkering: Følgjande reglar gjeld for bilparkering: 
I. Parkering skal løysast innanfor arealføremålet eller i PH. Det skal merkast parkeringsplassar til korttidsbesøk og parkeringsplassar for tilsette. 
II. Parkeringsdekninga skal vere på minst 1,0 parkeringsplassar per 100 m2 BRA for bygg frå og med bakkeplan. Det skal vere 1 parkeringsplass per 60 m² bufunksjon. 
III. 10 % av parkeringsplassane skal vere tilrettelagt for funksjonshemma (HC). Minst 3 parkeringsplassar for funksjonshemma skal etablerast ved hovudinngangen, resten skal etablerast på eiga tomt eller parkeringsplassar lokalisert i PH.  
IV. Minst 40% av parkeringsplassane skal ha tilrettelagt elektrisk ladepunkt for langtidslading. Alle skal ha opplegg for elektrisk ladning med 32A.
V. Det skal etablerast drop-off plass for taxi, ambulanse og parkeringsplassar for besøkande innanfor arealføremålet.
VI. Det er høve til å etablere varelevering i BKB3 og i PH. Denne skal dimensjonerast for køyretøy type L. 
h) Sykkelparkering: Det skal etablerast minst 0,2 sykkelparkeringsplassar per 100 m2 BRA for bygget. Det skal etablerast1 sykkelparkering per 60 m² bufunksjon. Sykkelparkering skal etablerast i nærleiken av inngangsparti. Minst 50% av sykkelparkeringsplassane skal etablerast under tak.  
i) Parkering for elektriske hjelpemiddel: Det skal leggast til rette for 20 parkeringsplassar med opplegg for lading for motorisert rullestol, scooter og andre mindre elektriske køyretøy. Desse skal etablerast under tak innanfor BKB3, BKB4 eller PH.
j) Det skal gjerast tiltak mot innsyn og skjerming der det er behov
k) Følgande reglar gjeld minste uteopphaldsareal (MUA) 
I. MUA skal vere minst 5% av BRA med bufunksjon (både bustader og institusjon). 
II. Takterrassar, overbygd uteareal og vinterhagar som er større enn 3x3 meter inngår i MUA.
III. Inntil 15% av MUA kan vere vinterhage. 
IV. MUA arealet skal elles brukast til uteopphald for bebuarar, tilsette og besøkande. 
V. Kring inngangar skal MUA-arealet utformast høveleg for uformelle møteplassar mellom bebuarar og omverda.  

Bustad/tenesteyting (BKB2)
a) Utnyttingsgrad: %BYA=80%. 
b) Byggjehøgde skal tilpassast omgjevnaden.

Bustad/tenesteyting (BKB3)
a) Noverande institusjonsareal med utgang på terrengnivå er det høve til å omdisponere til omsorgsbustader. 
b) Utnyttingsgrad: BYA= 7000 m2. Veganlegg, og manøvreringsareal er ikkje ein del av BYA. 
c) Uteopphaldsareal: Ein skal etablere eit hageanlegg eller liknande uteopphaldsareal knytt til institusjonen. Hagen skal plasserast vest- og sørvendt og vera skjerma frå vind. Hagen skal utformast tilpassa brukarane sine behov og vere utforma aldersvenleg. Hagen bør ha rundsti, som startar og sluttar ved inngang til institusjonsbygg.
d) Byggjehøgde skal tilpassast omgjevnaden. Oppbygg med tekniske installasjonar som heissjakt, trappehus, gjerde er lov med inntil 2,5 m over maksimal mønehøgd. Det same gjeld funksjonar knytt til møblering og bruk av takterrasse (som pergola, drivhus, overbygd sittekrok).
e) Tilkomst: Varelevering og snuareal skal tilretteleggast innanfor BKB3. Tilkomsten skal ikkje ha større stigning enn 8%. Varelevering skal dimensjonerast for køyretøytype L.

Bustad/tenesteyting (BKB4)
a) Utnyttingsgrad: BRA = 7500 m². Bygningsarealet kan delast opp i minst to separate bygningskroppar. Det er høve til å kople bygga ihop.  
b) Uteopphaldsareal:  Ein skal etablere eit hageanlegg knytt til institusjonen. Hagen skal plasserast vest- og sørvendt og vera skjerma frå vind. Hagen skal utformast tilpassa brukarane sine behov og vere utforma aldersvenleg. Hagen bør ha rundsti, som startar og sluttar ved inngang til institusjonsbygg. 
c) Byggjehøgde skal tilpassast omgjevnaden. 
d) Parkering: Parkering skal løysast i PH. Parkering for tilsette og bebuarar skal berre lokaliserast i PH. Det er høve til å etablere varelevering i BKB4. 

Forretning/kontor/tenesteyting (BKB1)
a) Føremålet gjeld for etablering av kombinert føremål forretning, kontor og tenesteyting. 
b) Utnyttingsgrad: %BYA=95%. 
c) Byggjehøgde skal tilpassast omgjevnaden.
d) Parkering: Parkering skal løysast på SPP1. Det skal leggast til rette for 2 parkeringsplassar pr. 100 m2 forretning eller kontor. Det skal etablerast 1 sykkelparkering per 500 m² BRA forretning/kontor/tenesteyting. Minst 2 parkeringsplassar skal vere tilpassa rørslehemma Sykkelparkering skal lokaliserast under tak ved inngangspartiet til funksjonen den skal dekke.

Angitt byggje- og anleggsformål kombinert med andre angitt hovudformål (BAA): parkeringsplass ned høve til overbygg
a) Innanfor føremålet er det tillate å oppføre bygg for forretning, kontor, offentleg administrasjon i kombinasjon med parkering. 
b) Parkeringsnivå skal ha planeringsnivå på kote 462. 
c) Maksimal tillate utnytting er 100% BYA 
d) Byggjehøgde skal tilpassast omgjevnaden.
e) BAA skal nyttast til gjesteparkering for kommunen. Det skal vere minst 2 HC-parkering. 
f) Det skal vere minimum to parkeringsplassar med elektrisk ladning 
g) Det skal leggjast til rette for sykkelparkering. 

Samferdselsanlegg og teknisk infrastruktur (pbl § 12-5, pkt. 2)
Køyreveg (SKV)
a) Køyrevegar skal vere fysisk avgrensa frå opphalds-, gang- og parkeringsareal med avvisande kantstein og eventuelt vegeterte soner. 
b) Køyrevegar skal vere synlege i tettstadsbiletet gjennom vertikale element, som dannar leielinjer. Til dømes ljosarmatur, pullertar, tilhogde stabbesteinar. 
c) Fotgjengarovergangar mellom sikre gangfelt/fortau er markert i plankartet med juridisk linje «regulert fotgjengarfelt», sosi-kode 1226 og skal utformast som fartsdempande element med vertikale element i kvar ende som er synlege i vintersesongen. Det må takast omsyn til overvatn, slik at gangfelta ikkje blir eit hinder for flaumvegane. 
d) SKV3-6 skal ha maksimal stigning på 8%. Dimensjonerande køyretøy er lastebil.
e) SKV3 skal utvidast i x-krysset med SKV4 i samsvar med plankartet.
f) SKV3 skal vere hovudtilkomsten for varelevering i sentrum og vere dimensjonert for varetransport. 
g) SKV7 skal ikkje ha større stigning enn 10%. Dimensjonerande køyretøy er varebil. 
h) SKV8 skal vere dimensjonert og tilgjengeleg for varelevering i sentrum.

Fortau (SF)
a) Fortau skal avgrensast mot køyreveg med avvisande kantstein for å skilje tydeleg mellom køyre- og gangareal. 
b) Fortau skal vere universelt utforma og snøfrie gjennom vinteren
c) Stigning skal følgje vegen. 

Gang-/sykkelveg (SGS)
a) Taktile element skal brukast ved fotgjengarovergangar.
b) Gang og sykkelvegar skal vere universelt utforma og snøfrie i løpet av vinteren. 
c) SGS2: Formålet skal justerast for stigning med maks 8 %. Det skal leggjast eit areal med stigning inn mot undergangen under E134. 
d) SGS2: Overvatn skal handterast innanfor føremålet
e) SGS7: stigning skal vere maksimalt 8%. Det skal vere universelt utforma handløpar langs stien.
f) SGS8: Formålet skal utformast universelt. Stigning skal vere maksimalt 5%. I møtet med SKV3 skal det etablerast eit opphaldsareal med ei utforming, som tydeleggjer funksjonen som sti til Ormetjønn. Det skal etablerast kvilebenkar for kvar 100 m stilengde mot GB. Plassen kring benkane skal vere universelt utforma. Breidde på dekke skal vere minst 1,8 m. Det skal vere taktile element ved behov. Turvegen skal leggjast skånsamt inn i terrenget, på pålar eller likande konstruksjon der det er aktuelt.

Annan veggrunn – teknisk anlegg (SVT)
a) Føremålet skal nyttast til terrengmur. 
b) Fasaden i muren skal utformast i eller forblendast med naturstein, tegl eller kraftig, ståande treverk med avdempande jordfargar.

Annan veggrunn – grøntareal (SVG)
a) Føremålet nyttast til fylling, skjering, grøft og sideareal til veganlegg. Dei skal ha eit grønt preg i barmarkssesongen og skal brukast til snøopplag om vinteren der det ikkje er til hinder for frisikt. 
b) SVG-teigar skal utformast med god dreneringsevne for absorpsjon av ekstremnedbør og snøsmelting. 

Parkeringsplassar (SPP1) 
a) Føremålet skal nyttast til biloppstillingsplassar og ryggeareal. 
b) Parkeringsareal skal vere fysisk avgrensa frå opphalds-, gang- og køyreareal med avvisarar og vegeterte soner. Det skal vere tydeleg oppmerking av biloppstillingsplassar. Merkinga skal understøttast av vertikale element, som synleggjer biloppstillingsplassar om vinteren. 
c) Det skal gjennomførast tiltak som sikrar mjuke trafikantar sin tryggleik på veg til/frå bilar.  
d) Parkeringsplassane skal vere minst 5 meter lange og 2,5 meter breie. Det skal vere minst 7 meter mellom kvart parkeringsfelt. 
e) Parkeringsplassar skal vere godt opplyste. 
f) Linjesymbolet «regulert parkeringsfelt» er ikkje juridisk bindande. 
g) Det skal etablerast overbygd trapp frå SF4 til SPP1 langs BKB1 for å danne ein snarveg mellom parkeringsplassar og inngangen til 2. høgda i BKB1.
h) Det skal vere lagt opp til elektrisk lading.

Parkeringshus/anlegg (PH) 
a) Føremålet skal nyttast til biloppstillingsplassar og ryggeareal. Det er høve til å plassere kjellarfunksjonar til BKB4 i formålet.
b) Parkeringsareal skal vere fysisk avgrensa frå opphalds-, gang- og køyreareal. Det skal vere tydeleg oppmerking av biloppstillingsplassar. 
c) Det skal gjennomførast tiltak som sikrar mjuke trafikantar sin tryggleik på veg til/frå bilar.  
d) Det skal vere tydelege trapper/heis til første etasje i BKB4, med høve til utgang i friluft.
e) Det er høve til å etablere utgang mot GT1.
f) Det er høve til å setje opp lager og bod.
g) Det skal leggjast til rette for parkering for tilsette, bebuarar, samt gjesteparkering i PH. Minst 50 p-plassar skal merkast som gjesteparkering.
h) Det skal vere trafikkmønster i parkeringskjellar.
i) Det er høve til å etablere varelevering i PH, då skal varelevering vere nær avkøyringa til parkeringshuset, åtskilt frå personbiltrafikk. 

Grønstruktur (pbl § 12-5, pkt. 3)
Turveg (GT)
a) GT1 skal nyttast som snarveg mellom #1 og GB. Stien skal ha ei breidde på minst 1,8 m. Den skal utformast med eit jamt og sklisikkert dekke og handløpar der stigning er på meir enn 8%. Det skal vere høve til å passere med traktor mellom GT2 og GT3.
b) GT2, GT3 og GT4 skal nyttast som turveg med høve til å trakke skiløype.  
c) Innanfor føremålet er det tillate leggje til rette for skiløyper.
d) Traseen skal vere køyrbar med bil og hengar i barmarkssesongen. Vegen skal vere stengt med bom. 

Badeplass/-område (GB)
a) Eventuelle grillplassar skal tilretteleggast på ein måte som førebyggjer skogbrann. 
b) Terrenginngrep er tillate for tilrettelegging som badeplass med aktivitetsfunksjonar. 
c) Universelt utforma tursti i SGS8 skal vidareførast fram til sandstrand, opphaldsplass og baderampe for rullestolbrukarar. Det skal vere eit universelt utforma opphaldsareal i nærleiken av baderampe og tursti. 
d) I GB skal det leggast til rette for ein universelt utforma fiskeplass. 
e) Det skal etablerast universell utforma HC-toalett innanfor føremålet. 

Grøntområde (GF)
a) Område skal ha eit naturleg preg.



Landbruks-, natur- og friluftsføremål, samt reindrift (pbl § 12-5, pkt. 5)
Friluftsformål, LF 
a) Eventuelle grillplassar skal tilretteleggast på ein måte som førebyggjer skogbrann. 

Bruk og vern av sjø og vassdrag med tilhøyrande strandsone (VFR) (pbl §12-5, pkt. 6)
Friluftsområde 
a) Det er høve til å etablere installasjonar, som fremjar bruken av vatnet som friluftsarena. 
b) Det er høve til å gjennomføre tiltak sjøbotnen, som aukar tryggleiken ved stuping og bading. 
Føresegner til omsynssoner (pbl § 12-6)
Sikringssoner
Frisikt (H140): 
a) Omsynssona skal nyttast til å sikre tilfredsstillande sikt i vegkryss og avkøyringar i samsvar med veglova. Innanfor omsynssona skal det ikkje vere sikthindringar over 0,5 meter inntil vegbanen. 

Bevaring kulturmiljø (H570): 
a) Innafor arealet ligg ein kullgrop frå førreformatorisk tid. Kullgropa og ein sikringssone på 5 meter utafor kulturminnets synlege ytterkant er freda etter Kulturminnelovens § 4. Tiltak innafor arealet er ikkje tillete utan dispensasjon frå denne lov. Det er ikkje tillate å gjere noko form for varige eller mellombelse inngrep som medfører skade, øydeleggje, grave ut, flytte, forandre, skjul eller på nokon annan måte utilbørleg skjemme automatisk freda kulturminne, eller framkalle fare for at dette kan skje. Hogst og skjøtsel i området avsett til bevaring av kulturminne, må skje i samråd med dei regionale kulturminnemynda (Telemark fylkeskommune).

Føresegnområde (pbl § 12-7)
Funksjonskrav til riktig handtering av masser med framande artar
a) Føremålet med føresegnområdet #1 er å avgrense spreiing og redusere førekomst av den framande arten hagelupin, i tråd med naturmangfaldlova § 28 og forskrift om framande organismar. Alle eksisterande førekomstar av hagelupin innan føresegnområdet skal fjernast før oppstart av bygge- og anleggsarbeid. Tiltaka skal gjennomførast på ein måte som hindrar frøspreiing og spreiing av plantedelar. Fjerning skal skje ved luking eller oppgraving av heile rota, alternativt nedkapping før blomstring og frøsetting. Planteavfall skal samlast og leverast til godkjent mottak for brennbart restavfall til godkjent deponi. Det er forbode å deponere hageavfall i naturen eller på anleggsområdet. Ved masseflytting skal det sikrast at jord frå område med hagelupin ikkje vert spreidd til nye lokalitetar. Maskiner som handterer framande artar skal reingjerast før flytting til ny lokalitetar. Ansvarleg utbyggjar skal dokumentere gjennomførte tiltak og levere rapport til kommunen før ferdigattest.



Rekkefølgjeføresegner og vilkår for gjennomføring (§12-7 PBL, pkt 10)
Før rammeløyve / igangsetjingsløyve 
· Rammeløyve/igangsetjingsløyve skal ikkje bli gjeve før det er lagt fram situasjonsplan/utomhusplan, plan for mellombels trafikkavvikling og teknisk plan, jf. § 2.1. 
· Rammeløyve/igangsetjingsløyve for BKB4 skal ikkje bli gjeve før mellombels løysing for trafikkavvikling (inkludert gåande) gjennom området er etablert. Det gjeld tilsette, publikum og varelevering i BKB3, samt gangtrafikk til og frå friområdet kring Ormetjønn.
· Rammeløyve/igangsetjingsløyve for BKB3, BKB4 og BAD skal ikkje bli gjeve før det er kartlagt støy og støykrav i kap. § 4.1.8 d) er oppfylt. 
· Rammeløyve/igangsetjingsløyve for BKB4 skal ikkje bli gjeve før det er greia ut grunntilhøve og sikring av eksisterande bygg innanfor føremålet. 


 Før bruksløyve
Før parkeringskjellaren PH blir tatt i bruk skal følgjande vere opparbeidd: 
· Køyrevegane SKV4, SKV6, samt omarbeidd kryss i teigen SKV3

Før tiltak i BKB4 blir tatt i bruk skal følgjande vere opparbeidd:
· Tilsettparkering i PH og utgang mot GT1


Før ferdigattest 
Før ferdigattest for tiltak i BKB3 og BKB4 skal følgjande dokumenterast: 
· Oppgradert turveg GT1 til Ormetjønn skal vere opparbeidd i samsvar med krav i føresegner


Før ferdigattest for tiltak i BKB1 skal følgjande dokumenterast:
· Snarveg (trapp) mellom SPP1 og inngang til 2. høgda i BKB1



Revisjon A 20.02.25 oversendt til kommunen
Revisjon B 10.09.25
Revisjon C 18.11.25 revidert etter 1. gongs handsaming
Revisjon C 06.03.26 revidert før 2. gongs handsaming


Handsaming
Varsel om oppstart til og frå					10.03.22 til 22.04.22
Tilleggskunngjering (utvida plangrense) til og frå		17.12.24 til 04.02.25
1. gongs handsaming i PMU (saka vart utsett)		24.09.25, sak  103/25
1. gongs handsaming	 i PMU					29.10.25, sak  114/25
Høyring og offentleg ettersyn til og frå
2. gongs handsaming i PMU
Endeleg vedtak i kommunestyret				

